KOMENTE DHE REKOMANDIME
MBI RAPORTIN E MONITORIMIT PËR VITIN 2024  PËR MINISTRINË E BUJQËSISË DHE ZHVILLIMIT RURAL
I. Vlerësim i përgjithshëm i qëllimeve dhe objektivave të politikës si dhe performanca e  produkteve kryesore

Me fondet e buxhetit të vëna në dispozicion gjatë vitit 2024, Ministria e Bujqësisë dhe Zhvillimit Rural ka ushtruar veprimtarinë e tij në zbatim të detyrimeve të ngarkuara sipas fushës së saj të përgjegjësisë për arritjen e qëllimit të politikave të secilit program.

Ministria e Bujqësisë dhe Zhvillimit Rural, për vitin 2024, administroi dhe menaxhoi fondet publike sipas shtatë programeve, konkretisht:

1. Programi “Planifikim, Menaxhim dhe Administrim”;

2. Programi “Siguria Ushqimore dhe Mbrojtja e Konsumatorit”;

3. Programi “Infrastruktura e Kullimit dhe Ujitjes”;

4. Programi “Zhvillimi Rural duke Mbështetur Prodhimin Bujqësor, Blegtoral, Agroindustrial dhe Marketingun”;

5. Programi “Këshillimi dhe Informacioni Bujqësor”;

6. Programi “Menaxhimi i Qëndrueshëm i Tokës Bujqësore”;

7. Programi “Mbështetja për Peshkimin”;

Programin “Planifikim, Menaxhim dhe Administrim”. Qëllimi i politikës së  programit është “Realizimi i politikave në sektorin e bujqësisë dhe zhvillimit rural në përputhje me standartet evropiane” Objektivat e politikës së programit janë: “Rritja dhe zhvillimi i kapaciteteve planifikuese dhe menaxhuese, nëpërmjet programeve trajnuese dhe zhvilluese në respekt të parimit të barazisë gjinore; Auditimi i institucioneve në varësi të MBZHR-së mbështetur në praktikat më të mira ndërkombëtare”. Tregues performace në këtë program ka disa por që përgjithësisht kanë karakter statik dhe nuk janë të shpjeguar në relacionin e raportit të monitorimit, ndër këto tregues veçojmë: “% e Rekomandimeve të zbatuara të auditimeve të kryera kundrejt totalit të rekomandimeve” e cila është arritur në masën 70 % nga 77% që synohej; “Standarde të politikave të fushës së ministrisë të hartuara kundrejt totalit të planifikuar në planin e akteve” e cila është arritur në masën 42% nga po aq të planifikuar dhe “Numri i politikave/masave të zbatuara çdo vit që adresojnë çështje të pabarazive gjinore në zonat rurale, bazuar në strategjinë GREAT” për këtë tregues nuk ka informacion nëse është arritur apo jo. Objektivat e këtij programi janë: “Rritja dhe zhvillimi i kapaciteteve planifikuese dhe menaxhuese, nëpërmjet programeve trajnuese dhe zhvilluese në respekt të parimit të barazisë gjinore” dhe “Auditimi i institucioneve në varësi të MBZHR-së mbështetur në praktikat më të mira ndërkombëtare”.
Për arritjen e objektivave kryesor janë parashikuar disa produkte dhe projekte investime të cilat janë realizuar me një kosto faktike prej 445.5 milionë lekë. 
· Janë planifikuar 188 akte ligjore dhe nënligjore, sasia faktike e realizuar deri më tani është 150 për këtë produkt për vitin 2024 dhe kosto faktik e realizimit është 298.7 milionë lekë; 
· Janë realizuar 190 trajnime për personelin nga 163 trajnime të planifikuara që priteshin të zhvillohen deri në fund të vitit; 
· Janë audituar 17 institucione varësie nga po aq  të planifikuara:

· Janë kryer 12 pagesa për kuotat ndërkombëtare nga po aq fatura që priteshin të likuidoheshin për këtë vit. 
Kurse në lidhje me shpenzimet kapitale, janë realizuar blerja e pajisjeve të zyrës dhe pajisjeve elektronike me vlerë 2.1 milionë lekë.
Programi “Siguria ushqimore dhe mbrojtja e konsumatorit”, Qëllimi i politikës së  programit: “Fuqizimi i sistemit të kontrollit dhe inspektimit, duke përfshirë të gjithë zinxhirin ushqimor nga ferma në tavolinë.” Tregues performace në këtë program ka disa por që përgjithësisht kanë karakter statik dhe nuk janë të shpjeguar në relacionin e raportit të monitorimit, ndër këto tregues veçojmë: “Numri i rasteve të sëmundshmërisë së njerëzve nga kafshët”, “Rritja e numrit të certifikatave të unifikuara për eksport”, “Numër gjobash të vendosura nga inspektimet në terren”, “Numër biznesesh të mbyllura për mosplotësimin e kushteve të sigurisë ushqimore”, të gjithë këto tregues nuk kanë të papërcaktuar njësitë matëse në kolonën përkatëse të anekseve dhe as nuk jepen shpjegime lidhur me arritjen e tyre në analizën narrative. 

Objektivat e politikës së programit janë: “Kontrolli dhe monitorimi i sëmundjeve infektive dhe zoonotike në kafshët e gjalla (ISUV dhe Agjencitë Rajonale të Shërbimit Veterinar dhe Mbrojtjes së Bimëve); Forcimi i kontrollit të ushqimit, rritja e garancinë së konsumatorit për cilësinë, sigurinë dhe standartin.”  Me qëllim përmbushjen këtyre  objektivave  për vitin 2024 u realizuan aktivitetet mbi masat profilaktike veterinare fitosanitare, programi i monitorimit të mbetjeve në kafshët e gjalla dhe produktet me origjinë prej tyre, monitorimi i ujërave e molusqeve bivalve, identifikimi i kafshëve dhe hedhja e të dhënave në sistemin e informacionit blegtoral dhe veterinar Ruda, luftimi i parazitëve në bujqësi dhe mbështetja e të gjithë aktiviteteve të DB-së dhe AKU-së, për vitin 2024. Janë shpenzuar rreth 2.3 miliard leke pwr realizimin e produkteve te programit dhe konkretisht:
· Janë vaksinuar gjithsej 112,477 krerë kafshë nga të cilat 44,425 krerë janë vaksinuar kundër sëmundjes të Brucelozës dhe 68,052 krerë janë vaksinuar kundër sëmundjes të Plasjes; 
· janë gjurmuar në total 167,988 krerë gjedhë për Tuberkulozin dhe Brucelozën; 
· Janë realizuar kontrolle në fermat e kafshëve të gjalla si dhe kontrolle në farmacitë veterinare dhe depot farmaceutike, në total janë realizuar rreth 14,589 kontrolle në terren; 
· janë blerë në total 462,040 matrikuj për kafshët e llojit gjedhë dhe të imta; 
· janë analizuar 377,358 kampione nga Instituti i Sigurisë Ushqimore dhe Veterinarisë, kampione të dërguara nga veterinerët zyrtar, inspektorët e AKU dhe operatorët e biznesit të cilët eksportojnë drejt vendeve të BE-së dhe më gjerë.
·  Është kryer mirëmbajtjen e 1,631 testeve laboratorike dhe është realizuar zgjerimi i akreditimit me 278 parametra analitikë duke e rritur numrin e akreditimeve me 1,909 parametra dhe teste analitike.

· Për vitin 2024, në total janë dëmshpërblyer 443 kafshëve të ngordhura ose të eliminuara me sëmundjen e plasjes, tuberkulozit dhe brucelozës me një vlerë prej 62.1 milionë lekë. 
· Për periudhën janar - dhjetor 2024 janë kryer 239 analiza të cilat kanë qenë për të përcaktuar fuqinë mbirëse, testin e pastërtisë, testin e lagështirës si dhe analiza në kuadër të vetëkontrollit. 
· Janë certifikuar 230,800 fidanë frutorë, 25,086,750 fidanë perimor, 190,495 fidanë dekorativ, 7,465 (fara patate, foragjerë dhe misri) si dhe janë testuar 48 varietete të reja. 
· Drejtoria e Mbrojtjes të Bimëve dhe Drejtoria e Veterinarisë në Drejtorinë e Përgjithshme të AKVMB, për vitin 2024 ka kryer 798 inspektime dhe mbikëqyrje në terren.
Programi “Mbështetje për Peshkimin”. Politika në fushën e peshkimit synon përmirësimin e kuadrit ligjor duke e përshtatur atë me legjislacionin e BE-së, të reduktojë varfërinë dhe të përmirësojë cilësinë e jetës në komunitetet e zonave bregdetare të Shqipërisë, përmes rritjes së volumit të prodhimit, nëpërmjet forcimit të konkurrencës dhe luftës ndaj informalitetit. Në këtë program janë shpenzuar rreth 242.6 milionë lekë dhe ndër produktet me realizim faktik për vitin 2024 mund të përmendim: 
· Menaxhimi i porteve Shëngjin, Vlorë, Sarandë e Durrës dhe të tre ekonomive Zvezdë, Lin e Butrint të cilat janë realizuar me një kosto faktike prej 132.3 milionë lekë; 
· Janë kryer 2,259 kontrolle e inspektime nga 2,300 të planifikuara lidhur me zbatimin e kushteve të vendosua në lejen për ushtrimin e aktivitetit të peshkimit në dete dhe ujëra të brendshëm. 
· Është bërë ripopullimi me rasate për pasurimin e resurseve peshkore 4,972 rasate nga 5 000 të planifikuara, me kosto faktike prej 12.8 milionë lekë. 
Ndërsa për sa i përket shpenzimeve kapitale, implementimi i Sistemit të Raportimit Elektronik të të dhënave (ERS) në peshkim është një sistem që regjistron, raporton, përpunon, ruan dhe transmeton të dhënat e peshkimit (zënie, zbarkim dhe transbordim). Regjistrimi dhe raportimi elektronik i të dhënave të peshkimit ka për qëllim të forcojë efektivitetin e operacioneve të monitorimit, kontrollit dhe mbikëqyrjes si në det ashtu edhe në tokë. Për këtë projekt është lidhur kontrata me shtrirje në tre viti 2024-2026 dhe është disbursuar fondi i akorduar për vitin 2024 prej 70 milionë leke.
Programi “Menaxhimi i infrastrukturës së kullimit dhe ujitjes”.  Qëllimi i politikës së  programit është “Rritja e prodhimit bujqësor nëpërmjet plotesimit të vazhdueshëm të nevojave të fermerëve për ujë për ujitje, sigurimin e kullimit dhe zvogëlimin e rrezikut nga përmbytjet, nëpërmjet hartimit dhe zbatimit të politikave dhe kuadrit ligjor si dhe projekteve për rehabilitimin/ndërtimin, mirëmbajtjen dhe funksionimin e infrastrukturës së ujitjes, kullimit dhe mbrojtjes nga përmbytja.”. Treguesit e performancës në nivel qëllim janë: “Rritja e peshës së prodhimit bujqësor ndaj PBB” dhe “% e fermave që përfitojnë nga përmirësimi i infrastrukturës së ujitjes dhe kulluese ndaj totalit të fermave me sipërfaqe potencialisht të ujitshme”. Këto tregues për vitin 2024 nuk janë të plotësuar me informacion nëse janë arritur apo jo nga ana e MBZHR. Objektivat e politikës së programit janë përcaktuar: “Ofrimi i shërbimeve të qëndrueshme dhe të besueshme të ujitjes, nëpërmjet rehabilitimit dhe përmirësimit/mirëmbajtjes  të sistemeve kryesore ujitëse; 
Ofrimi i shërbimeve të qëndrueshme dhe të besueshme të kullimit, nëpërmjet rehabilitimit dhe mirëmbajtjes ciklike të sistemeve kryesore kulluese me gravitet dhe ngritje mekanike (hidrovore); Struktura të mbrojtjes lumore dhe detare të përmirësuara (me siguri më të lartë, për minimizimin e rrezikut nga përmbytjet). Për vitin 2024 me një kosto faktike prej 2.6 miliard lekë janë realizuar këto produkte: 
· “Rehabilitimi i infrastrukturës kryesore të ujitjes” për rreth 40,000 ha (100% e planifikimit), kryesisht nga përfundimi i reahabilitimit të disa kanaleve kryesor ujites në administrim të DUK-ve, si kanali Polis -Tudan në bashkinë Elbasan, Peqin-Kavajë në bashkitë Peqin, Rrogozhinë dhe Kavajë, Magjistrali Mat-Lezhe në bashkinë Lezhë, Shkodër në bashkinë Malësi e Madhe etj. me një kosto faktike prej 113.3 milionë lekë; 
· Janë rehabilituar /ndërtuar rreth 12 km argjinatura për mbrojtjen nga përmbytja dhe gërryerja të tokave bujqësore dhe zonave të banuara, me risk të lartë; 
· Ka përfunduar rehabilitimi i hidrovoreve Akërni në bashkinë Vlorë dhe Karavasta që përmirësojnë kullimin në rreth 11,000 ha si dhe ka filluar rehabilitimi i hidrovorit të Grethit dhe Syneit në bashkitë Rrogozhinë dhe Kavaje si dhe hidrovori Hamallj në bashkinë Durrës; 
· Gjithashtu, ka përfunduar blerja e 4 ekskavatorëve të rinj krahë gjatë dhe 1 rimorkiatori për transportin e ekskavatorëve të DUK-ve.
Programi “Zhvillimi Rural duke Mbështetur Prodhimin Bujqësor, Blegtoral, Agroindustrial dhe Marketingun”. Qëllimi i politikës së programit është zhvillimi i qëndrueshëm i bujqësisë dhe i zonave rurale, përmes promovimit të prodhimit të qëndrueshëm dhe të cilësisë së ushqimit nëpërmjet zhvillimit të një sektori konkurrues dhe inovativ agroushqimor, menaxhimit të qëndrueshëm të burimeve natyrore dhe marrjes së masave për zbutjen e efekteve negative, si pasojë e ndryshimeve klimatike, si dhe forcimit të strukturës social-ekonomike të zonave rurale. Nuk ka të përcaktuar tregues për performacën në nivel qëllimi por ka tregues performace në nivel objektivi, për këto nuk janë plotësuar të dhëna lidhur me realizimin e tyre për periudhën raportuese. Objektivat e vendosur në këtë program janë: “Promovimi i prodhimit të qëndrueshëm dhe cilësisë së ushqimit nëpërmjet zhvillimit të një sektori konkurrues dhe inovativ agroushqimor; Menaxhimi i qëndrueshëm i burimeve natyrore dhe marrja e masave për zbutjen e efekteve negative, si pasojë e ndryshimeve klimatike” dhe “Forcimi i strukturës social- ekonomike të zonave rurale”. 

Përgjatë vitit 2024 janë realizuar me një kosto faktike prej 6.6 miliardë lekë këto produkte që synojnë përmbushjen e qëllimit dhe objektivave të vendosura: 
· Miratimi i bazës ligjore për masat mbështetëse, të Programit të Bujqësisë dhe Zhvillimit Rural për vitin 2024 (VKM dhe Udhëzimi), si dhe urdhri për alokimin e fondeve sipas masave, bazuar në kërkesën e AZHBR-së. 
· Janë krijuar kushtet për të aplikuar rreth 15,597 aplikantë në skemat kombëtare, si dhe 54,255 në mbështetjen me naftë për bujqësinë;
· Janë disbursuar fondet për 67,132 përfitues nga të cilë 14,937 përfitues nga skema kombëtare nga 13,900 të planifikuar, si dhe 52,195 nga 31,500 përfitues të planifikuar nga skema e subvencionimit e naftë për bujqësinë (nga të cilët rreth 2,425 gra nga skema kombëtare, si dhe 5,043 gra, nga skema e subvencionimit me naftë për bujqësinë);
· Janë financuar 40 subjekte, nga të cilat 11 gra, përmes thirrjeve të programit IPARD II;
· Janë degustuar rreth 131 mostrave të duhanit dhe analizuar 189 puro/duhan i grirë dhe cigare të gjeneratës së re nga 328 të planifikuara; 
· Janë promovuar bizneset dhe produktet shqiptare në 9 aktivitete ndërkombëtare dhe kombëtare nga 12 të planifikuara; 
· Gjithashtu, janë vlerësuar dhe regjistruar tre produkte nën skemat e cilësisë me emërtimin STG (Specialitet Tradicional i Garantuar), si dhe miratuara ndryshimet e specifikimeve për një produkt të regjistruar si STG ; 
· Janë regjistruar rreth 350 njësi vreshti dhe 13 857 njësi ulliri nga 13,000 që ishin planifikuar; 
Gjatë vitit 2024 janë kryer procedurat dhe disburuar fondet për blerje pajisje kompjuterike për AZHBR në vlerën 6,1 milionë lekë.
Programi “Këshillimi dhe Informacioni Bujqësor”, përfshin financimin e aktivitetit të Qendrave të Transferimit të Teknologjive Bujqësore dhe Agjencive Rajonale të Ekstensionit  Bujqësor Realizimi faktik i fondeve në këtë program rezulton rreth 638 milionë lekë. Për këtë program janë planifikuar të jenë funksionale Paketa dhe karta teknologjike të prodhuara nga 5 QTTB-të, që ju vihen në dispozicion fermerëve dhe agrobizneseve dhe aplikohen prej tyre, gjatë vitit 2024 janë vënë në dispozicion teknologji/paketa teknologjike me elementë të përmirësuar për 24,000 fermerë nga po aq që ishin planifikuar të asistohen. Janë planifikuar të kryen trajnime për 380 gra nga 500 të planifikuara të trajnohen nga Qendrat e Transferimit të Teknologjive Bujqësore në bashkëpunim me Agjencitë Rajonale të Ekstensionit Bujqësor; janë asistuar 76,647 nga 78,000 aplikantë të planifikuar për skemat mbështetëse kombëtare dhe IPARD, si dhe janë kontaktuar dhe ofruar shërbim ekstensioni për rritjen e njohurive dhe përmirësimin e shprehive praktike të 131,896 nga 78,000 fermerëve të planifikuar; 
Lidhur me projektet e investimit në këtë program kanë realizim faktik në shumicën e projekteve pasi sipas pritshmërie është lidhur kontrata dhe ka filluar realizimi i fondeve dhe marrja në dorëzim e tyre. Lidhur me investimet për Qendrat e Transferimit të Teknologjive Bujqësore realizimi i tyre është kryer sipas planifikimit.
Programi “Menaxhimi qëndrueshëm i tokës bujqësore”. Qëllimi i politikës së  programit: “Administrim i qëndrueshëm i tokës bujqësore nëpërmjet përmirësimit të vazhdueshëm të sistemit të informacionit dhe funksionimit të një kadastre toke të shumëllojshme” synohet të krijojë Sistemin e Informacionit për Tokën (LIS) në rreth 12,000 ha tokë bujqësore në bashkitë Dibër Peshkopi, njësitë administrative Maqellar dhe Qendër Tomin për vitin 2024 realizimi është sipas planifikimit, dhe për vitin 2024 janë regjistruar 8,000 nga 12,000 ha toke të planifikuara, shoqëruar me shpenzimet faktike janë 12.9 milionë nga 13.3 milionë të planifikuara në këtë program (ose 97% e planit).
II. Karakteristika kryesore të performancës së shpenzimeve
Në fund të vitit 2024 situata në lidhje me realizimin e shpenzimeve të buxhetit sipas programeve, krahasuar me planin fillesat dhe atë me ndryshime, paraqitet si më poshtë:

Planifikimi, Menaxhimi dhe Administrimi 426,449 499,335 4 459,740 3 -39,595 445,464 3 89% 90% 59% 97% 97% 96%

Siguria Ushqimore dhe Mbrojtja e 

Konsumatorit

2,046,420 2,703,048 19 2,421,415 18 -281,633 2,359,250 18 87% 104% 39% 97% 98% 95%

Mbështetje për Peshkimin 312,684 472,523 3 249,735 2 -222,788 242,616 2 51% 80% 29% 97% 96% 99%

Infrastruktura e Kullimit dhe Ujitjes 2,151,705 2,553,500 18 2,838,260 21 284,760 2,645,598 20 104% 96% 108% 93% 98% 91%

Zhvillimi Rural 7,454,387 7,247,794 51 7,062,269 52 -185,525 6,667,289 51 92% 144% 28% 94% 98% 77%

Këshillimi dhe Informacioni Bujqësor 581,341 679,300 5 673,215 5 -6,085 638,976 5 94% 94% 92% 95% 95% 99%

Menaxhimi i Qëndrueshëm i Tokës Bujqësore 22,807 25,000 0 13,300 0 -11,700 12,972 0 52% 52% 98% 98%

Gjithsej Shpenzime buxhetore  12,995,793 14,180,500 100 13,717,934 100 -462,566 13,012,165 100 92% 120% 52% 95% 98% 87%

Shpenzime nga te Ardhurat Jashte limitit  14,401 25,499

Totali Shpenzimeve te Ministrisë 13,010,194 13,037,664

Ministria e Bujqësisë dhe Zhvillimit Rural përgjatë vitit 2024 ka pasur një realizim të mirë në total ministrie prej 95 % e fondeve te akorduara krahasuar me buxhetin e ndryshuar dhe 92 % e fondeve te akorduara me planin fillestar të buxhetit. Për shpenzimet korrente situata e realizimit ne total ministrie është 98% ne raport me planin e rishikuar dhe 120% me planin fillestar. Kjo situate është e justifikuar me faktin qe gjate vitit 2024 janë akorduar fonde shtese ne shpenzimet e personelit për përballimin e efektit te rritjes se pagave për punonjësit e administratës publike. Ndërsa lidhur me shpenzimet kapitale situata e realizimit ne total ministrie është 87% ne raport me planin e rishikuar dhe 52% me planin fillestar kontributin me te madh ne këtë realizim jo te mire e jep programi 04250 Zhvillimi Rural i cili ka realizim 77% te planit te ndryshuar ose 28% te planit fillestar. Ne këtë program nga MBZHR konstatohet se nuk është përfshire ne përllogaritje një pagese prej 18 milionë leke e Front & Fee e cila për çështje teknike nuk shfaqet ne sistemin AFMIS por nuk jepen informacione te mëtejshme nëse është adresuar për zgjidhe pranë drejtorisë përkatëse qe suporton përdoruesit.
Lidhur me shpenzimet faktike të Ministrisë se Bujqësisë dhe Zhvillimit Rural, vëmë re se pjesa me e madhe e fondeve të akorduara referuar edhe planit me ndryshime është në programin “Zhvillimi Rural duke mbësht. Prodh. Bujq, Blek, Agroind dhe Market” me rreth 7.1 miliardë lekë ndërsa fondet e realizuara janë 6.7 miliard lekë, e ndjekur prej programit “Menaxhimi i infrastrukturës se kullimit dhe ujitjes” me 2.8 miliardë lekë dhe realizimi 2.6 miliardë lekë më pas nga “Siguria ushqimore dhe mbrojtja e konsumatorit” me 2.4 miliard lekë buxhet dhe realizim 2.3 miliardë lekë.
Sikurse vihet re edhe ne tabelën e mësipërme, struktura e shpenzimeve për çdo program kundrejt totalit, sipas planit fillestar, atij me ndryshime dhe realizimit faktik të vitit 2024, rreth gjysma e buxhetit të kësaj ministrie është në programin Zhvillimi Rural dhe mbështetje për Prodhimin Bujqësor, Blegtoral dhe Agroindustrial” prej 52 % ndërsa realizimi i fondeve është 51% në këtë program. Kjo i atribuohet fondeve në artikullin 606 te vendosura ne dispozicion te skemave mbështetëse të fermerëve te cilat për vitin 2024 ishin 2.9 miliard lekë për skemën mbështetëse kombëtare, 2.3 miliard lekë për skemën mbështetëse me naftë dhe 100 milionë leke u vunë ne dispozicion te skemës se re mbështetës me grant për Investime e cila nuk rezultoi te kishte realizim faktik  te kënaqshëm por vetëm 11.4 milionë lekë u disbursuan.
Realizmi i fondeve te MBZHR sipas klasifikimit ekonomik, struktura e shpërndarjes se tyre, si edhe ndryshimet ne planin vjetor rezultojnë sipas tabelës së mëposhtme:

Paga 2,286,024 2,696,703 19 2,746,787 20 50,084 2,706,310 21 100% 99%

Sigurime Shoqërore 377,182 447,240 3 454,863 3 7,623 444,968 3 99% 98%

Mallra dhe Shërbime të Tjera 1,604,265 1,766,991 13 1,694,438 12 -72,553 1,592,847 12 90% 94%

Transferta Korente të Brendshme 123,817 0 0 0 0 0 0 0 0%

Transferta Korente të Huaja 31,378 40,000 0 40,000 0 0 39,178 0 98% 98%

Trans per Buxh. Fam. & Individ 4,538,909 3,399,720 24 5,321,191 39 1,921,471 5,221,785 40 154% 98%

Totali Shpenzime Korrente 8,961,575 8,350,654 59 10,257,279 75 1,906,625 10,005,088 77 120% 98%

Shpenzime Kapitale me financim te 

brendshem

2,371,909 2,827,272 20 2,296,772 17 -530,500 2,104,085 16 74% 92%

Shpenzime Kapitale me financim te huaj 1,662,309 3,002,574 21 1,163,883 9 -1,838,691 902,991 7 30% 78%

Totali Shpenzime Kapitale 4,034,218 5,829,846 41 3,460,655 25 -2,369,191 3,007,076 23 52% 87%

Gjithsej  Shpenzime Buxhetore  12,995,793 14,180,500 100 13,717,934 100 -462,566 13,012,165 100 92% 95%

Shpenzime nga te Ardhurat Jashte limitit  14,401 25,499

                             Totali                                                              

13,010,194 13,037,664

Sikurse evidentohet edhe ne tabelën e mësipërme 77% e shpenzimeve faktike te kësaj ministrie janë për shpenzimet korente (nga të cilat 40% janë në Art 606 Transferta për individët / skema e fermerëve kryesisht) dhe 23% janë për shpenzimet kapitale (nga të cilat 16 % janë me financim te brendshëm dhe 7 % me financim te huaj).
Lidhur me ndryshimet në planifikim për vitin 2024, përfshirë këtu buxhetin fillestar, dhe buxhetin me ndryshimet e ndodhura gjatë vitit rezulton se gjithsej shpenzimet buxhetore te MBZHR janë reduktuar me 462,566 mijë lekë.
Diferencat lidhen me ndryshimet në buxhetin fillestar dhe atë të ndryshuar janë si rezultat i detajimit të Fondit të Veçantë prej 7.7 milionë lekë dhe rreth 12.7 milionë lekë shtesë fondi për FV.

Kontigjenca për rritjen e pagave për MBZHR ka qene 220,350 mijë lekë.

Zbatimit të Aktit Normativ nr. 3 datë 28.8.2024 “Për disa ndryshime në ligjin nr. 97/2023, “Për buxhetin e vitit 2024” prej 460 milionë lekë për shpenzimet korente dhe -710 milionë lekë në shpenzimet kapitale. Gjithashtu nga zbatimi i Aktit Normavtiv nr 5, datë 19.12.2024 për këtë ministri rezultojnë ndryshime ne planin e buxhetit prej 1.2 miliard lekë shtese për shpenzimet korente dhe rreth 1.66 miliard leke pakësim në shpenzimet kapitale.
III.        Komente dhe rekomandime

· Konstatojmë se raporti i monitorimit për periudhën vitin 2024 është dërguar në kohë por është paraqitur në MF në datën 6 Mars. Raporti përmban një analizë narrative lidhur me ecurinë e realizimit të periudhës për secilin program që administron por që ka vend për përmirësime lidhur me analizën e treguesve kyç të performancës.
· MBZHR në këtë raport monitorimi ka përdorur anekset sipas formatit të AFMIS të përcaktuara në Udhëzimin nr. 14, datë 30.05.2023 “Për procedurat standarde të monitorimit të buxhetit, për njësitë e qeverisjes qendrore” për secilin nga programet që administron, konstatojmë se ka akoma produkte të cilat nuk janë të lidhura me qëllimin e politikes se programit dhe me objektivat e programit. 
· Gjithashtu, konstatojmë se përgjithësisht të gjitha programet janë regjistruar të dhënat e realizimit faktik të produkteve në AFMIS (Output monitorin data) sipas ecurisë por vërejmë se nuk ka një koherencë të përditësimit të sasive të planifikuar sipas rialokimit të fondeve që bëhet gjatë vitit, si edhe në programin “Siguria ushqimore dhe mbrojtja e konsumatorit” nuk korrespondojnë disa nga të dhënat në analizën narrative me të dhënat e plotësuara në aneksin 4.
· Për vitin 2024 është paraqitur në raportin e monitorimit evidentimi i detyrimeve të prapambetura si ato të trashëguara ashtu edhe ato të krijuara rishtazi që sipas deklarimit të institucionit MBZHR ato pritet të shlyhen brenda 4 mujorit të parë të vitit 2025.
· Nga MBZHR është bërë pjesë e raportit të dhëna për buxhetimin me bazë gjinore për ato programe që ka të tilla.

· Është evidentuar realizim në vlerë për të ardhurat dytësore dhe evidentohet edhe përdorimi i këtyre të ardhurave dytësore për periudhën raportuese vetëm në formë tabelare.

· Mungojnë shpjegime për devijimet e kostove nga plani fillestar apo nga vitet paraardhëse (për ato raste që kanë ndryshime të konsiderueshme në vlerësimet e kostove për njësi për produktet).

· Nuk është paraqitur informacioni lidhur me numrin e punonjësve buxhetore të miratuar në Ligjin vjetor të Buxhetit si edhe detajimi sipas strukturave të miratuara si edhe numrit faktik të punonjësve për periudhën 2024.

· Së fundi, lidhur me përmirësimin e cilësisë së përmbajtjes së raportit të monitorimit rekomandojmë:

-Për treguesit e performancës në nivel qëllimi të shfaqura në aneksin 4 “Raporti i realizimit të treguesve të performancës së programit”, rekomandojmë përcaktimin e njësisë matëse në kolonën përkatëse, si edhe treguesit faktikë të plotësuar në këtë aneks duhet të jenë ato që janë realizuar faktikisht për periudhën nëse janë të matshme për periudhën. Vërejmë që treguesit faktikë nuk janë plotësuar fare ose nuk janë plotësuar të barabartë me ato të planifikuar në disa nga programet.

-Për treguesit e performancës në nivel objektivi, rekomandojmë përcaktimin e njësisë matëse  në kolonën përkatëse, si edhe treguesit faktikë të plotësuar në këtë aneks duhet të jenë ato që janë realizuar faktikisht për periudhën nëse janë të matshme për periudhën.

IV.  Publikimi. 
Raporti i monitorimit për vitin 2024 është publikuar në faqen zyrtare të Ministrisë së Bujqësisë dhe Zhvillimit Rural në linkun : https://www.bujqesia.gov.al/raport-vjetor-per-zbatimin-e-buxhetit-dhe-anekset/
